
ᐱᔾᔪᑎᖓ: ᑲᑎᑦᑐᒋᑦ ᓇᓐᓄᑦᑕᐅᔪᓐᓇᖅᑐᓄᑦ ᐊᑐᓕᖁᔭᐅᔪᑦ ᐱᖓᓐᓇᖓᓄᑦ ᑕᓯᐅᔭᕐᔪᐊᖅ ᓇᓄᖏᓐᓄᑦ 

 
ᑐᑭᓯᒋᐊᕈᑎᖏᑦ:  

• ᐱᖓᓐᓇᖓᓂ ᑕᓯᐅᔭᕐᔪᐊᖅ (WH) ᓇᓄᖏᑦ ᒫᓂᑑᐸᒧᑦ ᑲᑐᑎᔭᐅᔪᑦ (ᐊᔾᔨᓐᖑᐊᖅ 1).  

• 2005/2006−ᒥ, ᓇᓄᕐᓄᑦ ᑐᑭᓯᐊᒪᖃᑎᒌᓐᓂᕐᒧᑦ ᐊᖏᕈᑦ (MOUs) ᐊᑐᓕᖅᑎᑕᐅᓚᐅᖅᑐᑦ ᐊᒻᒪ 
ᑲᑎᑦᑐᒋᑦ ᓇᓐᓄᑦᑕᐅᔪᓐᓇᖅᑐᑦ (TAH) WH ᓇᓄᖏᓐᓄᑦ ᖁᕝᕙᕆᐊᓚᐅᖅᑐᑦ 47−ᓂᑦ ᐊᕐᕌᒍᑕᒫᑦ 
56−ᓄᑦ ᐊᕐᕌᒍᑕᒫᑦ. WH MOU (ᐃᓚᖓ 5.7.1) ᐅᖃᖅᓯᒪᔪᖅ ᓄᑖᓂᑦ ᑐᑭᓯᒋᐊᕈᑎᑕᖃᓕᕈᓂ 
ᖃᐅᔨᓴᕐᓂᐅᔪᒥᑦ TAH ᐋᖅᑭᒋᐊᖃᑦᑕᓂᐊᖅᑐᑦ ᐋᖅᑭᒋᐊᕆᐊᖃᕋᐃᑉᐸᑕ. 

• ᓄᑖᑦ ᑐᑭᓯᒋᐊᕈᑏᑦ ᖃᓇᑕᒥ ᐆᒪᔪᓕᕆᔨᒃᑯᓐᓂᑦ (CWS), ᐊᕙᑎᓕᕆᔨᒃᑯᑦ ᐊᒻᒪ ᓯᓚᐅᑉ 
ᐊᓯᔾᔨᕐᓂᖓᓄᑦ ᑲᓇᑕᒥ (ECCC) ᕕᕝᕗᐊᕆᒥ 2005 ᓇᓗᓇᐃᖅᓯᓯᒪᔪᑦ ᒥᔅᓴᐅᓴᑦᑕᐅᓯᒪᔪᑦ 
ᐊᒥᓲᓂᖏᓐᓄᑦ ᐊᑦᑎᓪᓕᒋᐊᖅᓯᒪᔪᑦ ᖃᓂᒋᔭᐸᓗᖏᓐᓂ 22% ᐱᒋᐊᖅᑐᓂ 1200 ᑎᑭᑦᑐᒍ 935 
ᓇᓄᐃᑦ ᐊᑯᓐᓂᖏᓐᓂ 1984 ᐊᒻᒪ 2004.  ᖃᐅᔨᓴᖅᑏᑦ ᖃᑦᑏᓐᓇᕈᕆᐊᕆᔾᔪᑎᒋᓱᒋᔭᖏᑦ 
ᐊᒥᓲᓂᖏᓐᓂᑦ ᓯᑯᖃᕈᓐᓃᐸᓪᓕᐊᓂᖓᓄᑦ ᖃᑦᑏᓐᓇᕈᕆᐊᖅᑎᑦᑎᔪᑦ ᐆᒪᖃᑦᑕᕐᓂᖏᓐᓄᑦ ᐊᒻᒪ 
ᖁᕝᕙᓯᓐᓂᖏᑦ, ᐊᒻᒪ ᐊᐅᓚᑕᔅᓴᐅᒍᓐᓃᕈᓐᓇᖅᑐᑦ ᐊᒻᒪ ᓇᓐᓄᑦᑕᐅᔪᓐᓇᖅᑐᑦ ᐲᖅᑕᐅᓂᖏᑦ. 

• ᑕᑯᓐᓇᖅᑐᒍ ᖃᐅᔨᓴᖅᑎᓄᑦ ᖃᐅᔨᔭᐅᔪᑦ, ᖃᐅᔨᔭᐅᔪᑦ ᓄᓇᓕᒻᒥ ᐊᖑᓇᓱᑦᑎᓄᑦ ᓄᓇᕗᒻᒥ ᐊᒻᒪ 
ᐃᓄᐃᑦ ᐊᕙᑎᓕᕆᓂᕐᒧᑦ ᖃᐅᔨᒪᔭᑐᖃᖏᑦ (TEK) ᓇᓗᓇᐃᖅᓯᓯᒪᔪᑦ ᐊᒥᓲᓂᖏᑦ 
ᐊᑦᑎᓪᓕᕙᓪᓕᐊᖏᑦᑐᑦ. 

• ᓯᓚᐅᑉ ᐊᓯᕐᓂᖓᓄᑦ ᐊᓯᔾᔩᓯᒪᒍᓐᓇᖅᑐᑦ ᓇᓄᐃᑦ ᓇᒧᖓᖃᑦᑕᕐᓂᖏᓐᓄᑦ ᐊᒻᒪ 
ᖃᓄᐃᓘᖃᑦᑕᕐᓂᖏᓐᓄᑦ, ᐃᓄᓐᓂᑦ ᐊᖑᓇᓱᑦᑎᓂᑦ ᐃᓱᒪᑎᑦᑎᔪᑦ ᓇᓄᖃᕐᓂᖅᓴᐅᓕᖅᑐᖅ ᓇᓄᐃᑦ 
ᐃᓄᐃᓪᓗ ᑲᑎᖃᑦᑕᐅᑎᓂᖅᓴᐅᓕᕐᖓᑕ. ᑭᓯᐊᓂᓕ, ᓱᓕᔪᓐᓇᕐᒥᔪᖅᑕᐅᖅ ᑕᒪᒃᑭ ᐊᒥᓲᓂᖏᓐᓄᑦ 
ᓈᓴᐅᑎᖏᑦ ᐊᒻᒪ ᐊᒥᓲᓂᖏᓐᓄᑦ ᖃᓄᐃᓘᖃᑦᑕᕐᓂᖏᑦ ᐱᓕᕆᐊᖑᖏᓗᐊᖅᓯᒪᔪᑦ ᖃᐅᔨᓴᖅᑎᓄᑦ 
ᖃᐅᔨᓴᕐᓂᕆᖃᑦᑕᖅᓯᒪᔭᖏᓐᓂᑦ ᐱᖃᓯᐅᔾᔨᓯᒪᖏᑦᑐᑦ ᐊᐅᔭᓕᒫᒥ ᐊᑐᖅᑕᐅᔪᑦ WH ᓇᓄᖏᓐᓄᑦ.   

• ᓄᓇᓄᒻᒥ TAH WH−ᒧᑦ ᐊᑦᑎᓪᓕᒋᐊᖅᑕᐅᓚᐅᖅᑐᖅ 38 ᓇᓄᕐᓄᑦ ᐊᕐᕌᒍᖓᓄᑦ 2007-2008, 
ᐊᒻᒪᐋᖅᑭᑕᐅᓪᓗᓂ 8−ᓄᑦ ᐊᕐᕌᒍᒥ ᐊᑕᐅᓯᒥᕐᒥᑦ ᐅᑯᓄᖓ 2008-2009, 2009-2010 ᐊᒻᒪ 2010-
2011 ᐊᕐᕌᒍᖏᓐᓄᑦ.  ᐲᖅᑕᐅᓂᖏᑦ ᐊᐅᓚᑦᑎᒋᐊᓂᕐᒧᑦ (ᐃᒻᒥᓄᑦ ᓴᐳᒻᒥᑦᑎᓂᕐᒧᑦ ᑐᖁᑕᐅᔪᑦ), 

ᐱᖃᓯᐅᑭᓪᓗᓂ ᓇᓐᓄᑦᑕᐅᒐᐸᔪᑦᑐᓂ, ᐅᖓᑕᐅᔾᔨᓚᐅᖅᑐᑦ (8) ᐊᕐᕌᒍᑕᒫᑦ 
ᐊᑎᓪᓕᒋᐊᕐᓂᖃᓚᐅᖅᑎᓪᓗᒋᑦ. 

• 2011−ᒥ, TAH ᐋᖅᑭᑦᑕᐅᓚᐅᖅᑐᖅ 21 ᓇᓄᕐᓄᑦ ᒫᓐᓇᐅᔪᒥᑦ ᐊᑐᖅᑕᐅᓗᓂ ᓂᕿᐅᓐᓂᖃᖅᑐᑎ 
ᓄᑖᓄᑦ ᖃᐅᔨᓴᕐᓂᐅᔪᓄᑦ ᖃᐅᔨᓴᕈᑎᒥᓃᑦ ᐊᑐᐃᓐᓇᐅᓂᐊᕐᓗᑎ 2012. 

• ᖃᖓᑕᓲᒃᑯᑦ ᐊᐅᔭᒫᒥ WH ᓇᓄᖏᓐᓂᑦ ᖃᐅᔨᓴᕐᓂᖃᓚᐅᖅᑐᑦ ᓄᓇᕗᑦ ᒐᕙᒪᒃᑯᑦ (GN) 2011−ᒥ 
ᐱᓕᕆᖃᑎᖃᖅᑐᑎ ᒫᓂᑑᐸ ᒐᕙᒪᒃᑯᖏᓐᓂᑦ. ᖃᐅᔨᓴᕐᓂᐅᔪᖅ ᒥᔅᓴᐅᓴᓚᐅᖅᑐᑦ ᐊᒥᓲᓂᖏᑦ 
ᖃᓂᒋᔭᐸᓗᖏᓐᓃᑦᑐᑎ 1030 ᓇᓄᐃᑦ (754 – 1406, 95% CI). ᐅᓂᒃᑳᑦ ᐅᖃᖅᓯᒪᔪᑦ, 
“ᖃᖓᑕᓲᒃᑯᑦ ᖃᐅᒡᔨᓴᕐᓂᕐᒥᑦ ᒥᔅᓴᐅᓴᑦᑕᐅᓯᒪᔪᑦ ᒪᓕᓐᓂᖃᖅᑐᑦ 2004 ᓇᓐᓄᑦᑕᐅᔪᓂᑦ 
ᒥᔅᓴᐅᓴᑦᑕᐅᔪᓂᑦ ᑭᓯᐊᓂ ᒪᓕᓐᓂᖃᖏᑦᑐᖅ ᒥᔅᓴᐅᓴᑦᑕᐅᔪᓄᑦ ᓇᓗᓇᐃᖅᓯᔪᖅ 
ᐊᑦᑎᓪᓕᕙᓪᓕᐊᖏᓐᓇᕐᓂᖓ ᐊᒥᓲᓂᖏᓐᓄᑦ”. 

• ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB) ᐋᖅᑭᔅᓯᓚᐅᖅᑐᑦ ᓄᑖᒥᑦ TAH WH−ᒧᑦ 
24−ᖑᓗᓂ ᓇᓄᐃᑦ ᐱᖓᓱᓄᑦ ᐊᕐᕌᒍᓄᑦ, ᕿᒥᕐᕈᔭᐅᓂᐊᖅᑐᓂ 2014-15 
ᓇᓐᓄᒐᓱᓐᓇᐅᓚᐅᖅᑎᓪᓗᒍ, ᐅᕝᕙᓘᓐᓃᑦ ᓄᑖᓂᑦ ᐊᑦᑐᐊᓂᓕᓐᓄᑦ ᑐᑭᓯᒋᐊᕈᑎᑕᖃᓕᕈᓂ.  

• NWMB ᐃᓱᒪᓕᐅᕆᐊᓐᖓᓚᐅᖅᑐᑦ 31 ᒫᑦᓯ 2015 ᖁᕝᕙᕆᐊᖅᑕᐅᓪᓗᓂ TAH WH−ᒧᑦ 14−ᓂᖅ 
ᑲᑎᑦᑐᒋᑦ 38 ᓇᓄᐃᑦ, ᒥᓂᔅᑕᐅᑉ ᐱᔪᓐᓇᖅᑎᓚᐅᖏᑕᖓ ᑭᐅᔾᔪᑎᒋᒋᒋᐊᓐᖓᖅᑕᖓᓂᑦ. NWMB−ᑯᑦ 
ᑭᖑᓪᓕᖅᐹᒥ ᐃᓱᓯᒪᓕᐅᓚᐅᖅᑐᑦ 7−ᓄᑦ ᐅᑦᑑᐱᕆ 2015 38−ᒦᖏᓐᓇᖅᑐᑦ ᓇᓄᐃᑦ. ᒥᓂᔅᑕ 
ᐊᔾᔨᒌᖏᓐᓂᖃᖅᑎᑦᑎᓚᐅᖅᑐᖅ NWMB ᐃᓱᒪᓕᐅᕈᑎᖓᓂ 23 ᐅᑦᑑᐱᕆ 2015 ᖁᕝᕙᕆᐊᖅᑐᑎᑦ 
ᑎᓴᒪᓄᑦ ᓇᓄᕐᓄᑦ ᑲᑎᑦᑐᒋᑦ ᐊᕕᑦᑐᖅᓯᒪᔪᒧᑦ TAH 28 ᓇᓄᐃᑦ 2015/2016 ᓇᓐᓄᒐᓱᓐᓇᐅᔪᒧᑦ 
(ᐊᔾᔨᓐᖑᐊᖅ 2). 

• 2011−ᒥᓂᑦ ᖃᖓᑕᓲᒃᑯᑦ ᖃᐅᔨᓴᕐᓂᖃᓚᐅᖅᑎᓪᓗᒋᑦ WH ᓇᓄᖏᓐᓄᑦ, ᓄᑖᑦ ᑐᑭᓯᒋᐊᕈᑏᑦ 
ᐊᑐᐃᓐᓇᐅᓕᔨᓚᐅᖅᑐᑦ ᖃᐅᔨᓴᖅᑕᐅᓂᖏᓐᓄᑦ ᐊᑯᓂᐅᔪᒧᑦ ᓇᓗᓇᐃᖅᑕᐅᔪᓂᑦ−−ᐱᔭᐅᒃᑲᓂᖅᑐᓂ 
ᐃᖅᑲᓇᐃᔮᓄᑦ (1984 – 2011) ᐱᓕᕆᐊᖑᔪᖅ ECCC.  ᖃᐅᔨᓴᕈᑎᒥᓂᖏᑦ ᓇᓗᓇᐃᖅᓯᔪᑦ ᑖᒃᑯᐊ 
2011 WHᓂᒥ ᓇᓄᖏᑦ ᒥᔅᓴᐅᓴᑦᑕᐅᓯᒪᔪᑦ 806 ᓇᓄᐃᑦ (715-1398, 95% CI), 
ᒪᓕᓐᓂᖃᐸᓗᓚᐅᖅᑐᖅ ᐊᒥᓲᓂᖏᓐᓄᑦ ᒥᔅᓴᐅᓴᑦᑕᐅᔪᓄᑦ ᖃᖓᑕᓲᒃᑯᑦ ᖃᐅᔨᓴᓂᕐᒥᑦ. 

• ᖃᑦᑏᓐᓇᕈᖅᐸᓪᓕᐊᓂᖏᑦ ᐊᓯᔾᔨᖃᑦᑕᕐᓂᖏᑦ ᐊᒥᓲᓂᖏᓐᓄᑦ ᖃᐅᔨᔭᐅᓚᐅᖅᑐᖅ ᐊᑯᓐᓂᖏᓐᓂ 
1987 ᐊᒻᒪ 2004, ᑭᓯᐊᓂ ᐊᒥᓲᓂᖏᑦ ᑕᐃᒫᔅᓴᐃᓇᕈᔪᐃᓐᓇᖅᑑᔮᖅᑐᑦ ᐊᕐᕌᒍᓂᑦ ᖁᓕᐅᓕᖅᑐᓂᑦ. 
ᐊᕐᓇᐃᑦ ᐊᒥᓱᕈᖅᐸᓪᓕᐊᓂᖏᑦ (ᐃᓚᒋᔭᖏᓐᓂ ᐊᕐᓇᐅᐃᑦ ᐊᒥᓲᓂᖏᓐᓂᑦ) 
ᑕᐃᒫᔅᓴᐃᓐᓈᖏᓐᓇᖅᑑᔮᕐᒥᔪᖅ ᐊᕐᓴᐃᑦ ᐊᒥᓱᕈᖅᐸᓪᓕᐊᓂᖏᓐᓄᑦ 2% ᐊᕐᕌᒍᑕᒫᑦ 1991-ᒥᑦ 
2011−ᒧᑦ (Lambda = 1.02 (0.98-1.06, 95% CI)).  

• ᖃᐅᔨᓴᕐᓂᐅᔪᖅ ᓇᓗᓇᐃᖅᓯᓚᐅᕐᒥᔪᖅ ᐆᒪᖃᑦᑕᕐᓂᖏᑦ ᐊᕐᓇᐃᑦ ᐊᕐᕌᒍᓕᒫᖏᓐᓄᑦ 
ᐊᑦᑐᐊᓂᖃᓚᐅᖅᑐᖅ ᓯᑯᖓᓄᑦ ᖃᓄᐃᓕᖓᓂᖏᓐᓄᑦ, ᐊᒻᒪ ᐊᑦᑏᓐᓇᐅᓂᖅᓴᐅᓚᐅᖅᑐᑦ 
ᐊᕐᕌᒍᖏᓐᓂᑦ ᓯᑯᐃᖅᓴᕋᐃᑦᑐᓂᑦ. ᑭᓯᐊᓂᓕ, ᖃᐅᔨᓴᕐᓂᐅᔪᖅ ᖃᐅᔨᓚᐅᖅᑑᒐᓗᐊᑦ ᐊᑯᓂᐅᔪᒧᑦ 
(1979-2012) ᐊᔾᔨᒌᖏᖃᑦᑕᖅᑐᑦ ᓯᑯᐃᖅᓴᕋᐃᖅᑎᓪᓗᒍ ᐊᒻᒪ ᓯᑯᓇᓵᖅᑎᓪᓗᒍ, 
ᐊᓯᔾᔨᓐᓂᖃᖅᑑᔮᓚᐅᖏᑦᑐᖅ ᐊᕐᕌᒍᓂᑦ ᖁᓕᓂᑦ (2001-2011), ᓇᓗᓇᐃᖅᓯᔪᖅ ᐊᑯᓂᐅᔪᒧᑦ 
ᓯᑯᖃᖃᑦᑕᖅᓯᒪᔪᖅ ᑕᐃᒫᔅᓴᐃᓈᖅᑐᒥᑦ.  

 

ᒫᓐᓇᐅᔪᒥᑦ ᖃᓄᐃᓕᖓᓂᖓ: 

• ᓄᑖᖅ ᐱᓕᕆᖃᑎᒌᓐᓂᕐᒧᑦ ᖃᖓᑕᓲᒃᑯᑦ ᖃᐅᔨᓴᓂᕐᒥᑦ ᖃᐅᔨᓴᕐᓂᖃᖅᑐᑦ 12 – 22 ᐋᒡᒌᓯ, 2016 
ᖃᐅᔨᓴᖅᑕᐅᑲᓐᓂᕐᓄᓗᑎ ᐊᒥᓲᓂᖏᓐᓄᑦ WH ᓇᓄᖏᑦ (ᐊᔾᔨᓐᖑᐊᖅ 3). 

• ᓄᑖᑦ ᐊᒥᓲᓂᖏᓐᓄᑦ ᒥᔅᓴᐅᓴᑦᑕᐅᔪᑦ ᖃᐅᔨᓴᖅᑕᐅᓚᐅᖅᑐᑦ 842 ᓇᓄᐃᑦ (562-1121, 95% CI; 
16.9% ᒪᓕᔨᓐᓂᖅᑲᖅ ᐊᔾᔨᒌᓐᓂᖓᓄᑦ) ᐋᒡᒌᓯᐅᑎᓪᓗᒍ 2016. 

• ᖃᐅᔨᓴᕐᓂᖃᖅᑎᓪᓗᒋᑦ, ᖃᑏᓐᓇᕈᓗᐃᑦ ᓇᓄᐃᑦ (~5.3%) ᑕᑯᔭᐅᓚᐅᖅᑐᑦ ᓄᓇᕗᒻᒥ, ᐊᒥᓲᓂᖅᓴᐃᑦ 
ᐊᐅᔭᖅᓯᐅᖅᑐᑎ ᒫᓂᑑᐸᒥ. 

• ᑭᖑᓪᓕᖅᐹᒥ ᖃᐅᔨᓴᕐᓂᐅᓯᒪᔪᑎᑐᑦ, ᓇᓗᓇᐃᕈᑏᑦ ᕿᑐᓐᖏᐅᖃᑦᑕᕐᓂᖏᓐᓄᑦ 
ᐱᐅᖏᓂᖅᓴᐅᓚᐅᖅᑐᑦ WH−ᒧᑦ ᓇᓄᖏᓐᓂᑦ 2016 ᐊᔾᔨᒌᓐᖑᐊᖅᑎᑕᐅᑎᓪᓗᒋᑦ ᐊᓯᖏᓐᓄᑦ 
ᓇᓅᔪᓄᑦ ᑕᓯᐅᔭᕐᔪᐊᒥᑦ (ᓲᕐᓗ, ᓇᓄᐃᑦ ᐊᑎᖅᑕᐃᑦ ᓯᕗᓪᓕᖅᐹᖏᑦ ᐊᕐᕌᒍᓖᑦ ᐊᒻᒪ ᐊᑎᖅᑕᐃᑦ 
ᒥᑭᔪᒥᑦ ᐃᓚᒋᓚᐅᖅᑕᖓ ᑲᑎᑦᑐᒋᑦ ᑕᑯᔭᐅᔪᓂᑦ). 

• ᓄᑖᑦ ᐊᒥᓲᓂᖏᓐᓄᑦ ᒥᔅᓴᐅᓴᑦᑕᐅᔪᑦ ᐊᑦᑎᓂᖅᓴᐅᔪᑦ ᖃᐅᔨᓴᕐᓂᐅᓯᒪᔪᒥᑦ (2011) ᖃᖓᑕᓲᒃᑯᑦ 
ᖃᐅᔨᓴᕐᓂᖅ, ᑭᓯᐊᓂ ᖃᓄᐃᓐᓂᖃᖅᑎᑦᑎᓗᐊᓚᐅᖏᑦᑐᖅ ᖁᓚᐃᕈᑎᖏᑦ 
ᖁᓕᕇᖃᑦᑕᐅᑎᓚᐅᕐᖓᑕ. ᒫᓐᓇᐅᔪᒥᑦ ᒥᔅᓴᐅᓴᑦᑕᐅᔪᑦ ᐊᔾᔨᒌᖏᓐᓂᖃᓗᐊᖏᑦᑐᑦ 2011−ᒥ 
ᖃᖓᑕᓲᒃᑯᑦ ᖃᐅᔨᓴᕐᓂᐅᔪᒥᑦ ᒥᔅᓴᐅᓴᑦᑕᐅᔪᑦ 949 ᓇᓄᐃᑦ (618–1280, 95% CI) 
ᑐᓐᖓᓂᖃᖅᑐᑦ ᐊᔾᔨᐸᓗᖏᓐᓂ ᖃᐅᔨᓴᓂᕐᒧᑦ ᐊᑐᖅᑕᐅᔪᓂᑦ ᐊᒻᒪ ᖃᐅᔨᓴᐃᓂᐅᔪᓂᑦ 
ᒥᔅᓴᐅᓴᑦᑕᐅᔪᓐᓇᖅᑐᑦ ᖃᓄᐃᓐᓂᕆᔭᖏᑦ (t=0.48, df=452,p=0.63).    

 
ᐅᖃᐅᔾᔨᒋᐊᕐᓃᑦ:  

• ᓄᓇᓕᒻᒥ ᑐᓴᖅᑎᑦᑎᓚᐅᖅᑐᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂᑦ ᑭᒡᒐᖅᑐᐃᒧᓂᑦ ᑲᖏᖅᖠᓂᕐᒥ, 
ᐊᕐᕕᐊᑦ, ᑎᑭᕋᕐᔪᐊᖅ ᐊᒻᒪ ᐃᓪᓗᓕᒑᕐᔪᒃ ᐊᑯᓐᓂᖏᓐᓂ 4 ᐊᒻᒪ 7 ᔪᓚᐃ 2017, ᐃᓚᐅᖃᑕᐅᔪᓪᓗ 
ᓄᓇᕗᑦ ᑐᓐᖓᕕᒃ ᑎᒥᖓᓐᓂᑦ (NTI) ᐊᒻᒪ ᑭᕙᓪᓕᕐᒥᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ (KWB). 

• ᑖᒃᑯᓇᓂ ᑲᑎᒪᓂᐅᔪᓂᑦ, ᖃᐅᔨᓴᕈᑎᒥᓃᑦ 2016 GN-ᑐᑭᒧᐊᖅᑎᑕᖓ ᖃᖓᑕᓲᒃᑯᑦ ᖃᐅᔨᓴᕐᓂᖅ 
ᐅᖃᐅᓯᐅᓚᐅᖅᑐᑯᖅ, ᐃᓚᒋᐊᕐᓗᒍ GN ᐊᑐᓕᖁᔨᓚᐅᖅᑐᑦ ᐊᓯᔾᔨᖅᑕᐅᖏᓪᓗᓂ ᒫᓐᓇᐅᔪᒥᑦ TAH 
28−ᓄᑦ ᓇᓄᕐᓄᑦ, ᐱᔾᔪᑎᒋᓪᓗᒋᑦ ᖃᐅᔨᓴᕈᑎᒥᓃᑦ ᖃᐅᔨᓴᕐᓂᐅᔪᒥᑦ. 

• ᓄᓇᓕᒐᓚᐃᑦ ᓇᓗᓇᐃᖅᓯᓚᐅᖅᑐᑦ ᐃᑲᔪᓱᖅᑐᑎ ᐅᑭᐊᔅᓵᒃᑯᑦ ᖃᐅᔨᓴᓂᕐᒥᑦ ᖃᐅᔨᓴᖅᑕᐅᓗᑎ 
ᓇᓄᐃᑦ ᓇᒧᖓᖃᑦᑕᕐᓂᖏᓐᓄᑦ ᐃᑲᔪᓐᓂᖃᕈᓐᓇᑐᖅᓂ ᐊᑲᐅᖏᓕᐅᕈᑎᐅᔪᒥᑦ ᓇᓄᐃᑦ 
ᑎᑭᕌᖃᑦᑕᕐᓂᖏᓐᓄᑦ, ᐊᒻᒪᓗᑦᑕᐅᖅ ᐃᑲᔪᖅᓯᓗᓂ ᓇᓗᓇᐃᔭᖅᓯᒪᓂᖅᓴᓂᑦ ᐃᓄᐃᑦ ᖃᐅᔨᒪᖏᓐᓂᑦ 
ᖃᐅᔨᓴᓂᕐᒧᑦ. 

• ᐊᕐᕕᐊᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᑐᔅᓯᕋᓚᐅᖅᑐᑦ ᓇᓄᒧᕐᓄᑦ ᓂᕕᖓᑖᑦ ᐱᔭᐅᔪᓐᓇᖅᑐᑦ 
0−ᒨᖅᑕᐅᓗᓂ ᐊᑕᖏᖅᑐᒥᑦ ᐃᓕᐅᖅᑲᖅᑕᐅᓂᖏᓐᓄᑦ ᓂᑯᖓᑖᑦ ᐊᑐᐃᓐᓇᐅᓕᖅᑲᑕ 
ᓇᓐᓄᑦᑕᐅᔪᓐᓇᖅᑐᓄᑦ ᑭᓯᐊᓂᑦᑕᐅᖅ ᓇᓄᕐᓄᑦ ᐊᑲᐅᖏᓕᐅᕈᑕᐅᔪᓐᓇᖅᑐᓄᑦ. 

• ᒫᓂᑑᐸ ᒐᕙᒪᒃᑯᖏᑦ ᑐᓂᓯᓯᒪᔪᑦ 2016 WH ᖃᖓᑕᓲᒃᑯᑦ ᖃᐅᔨᓴᓂᕐᒥᑦ ᐅᓂᒃᑳᓂᑦ, ᐊᒻᒪ 
ᖃᐅᔨᒃᑲᐃᓪᓗᑎ ᓄᓇᕗᑦ ᒐᕙᒪᒃᑯᑦ TAH ᐊᑐᓕᖁᔭᖓ ᐊᓯᔾᔨᖏᓪᓗᓂ ᒫᓐᓇᐅᔪᒥᑦ TAH 28 
ᓇᓄᐃᑦ, ᐊᑐᓕᖁᔭᐅᓗᓂ NWMB−ᑯᓐᓄᑦ ᐋᖅᑭᑕᐅᒃᑲᓂᕐᓗᑎ ᐱᔭᐅᔪᓐᓇᖅᑐᑦ ᐊᒻᒪ TAH. 

• ᐅᓂᒃᑳᑦ ᑐᓂᔭᐅᓯᒪᒻᒥᔪᑦ ᐅᑯᓄᖓ ECCC ᐊᒻᒪ ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ. ᒫᓂᑑᐸ ᒐᕙᒪᒃᑯᖏᑦ 
ᐊᒻᒪ ECCC ᐱᓕᕆᔩᑦ ᑲᔪᖏᖅᓴᖅᑕᐅᓯᒪᔪᑦ ᐃᓚᐅᖃᑕᐅᓗᑎ NWMB−ᑯᑦ 
ᐃᓱᒪᓕᐅᖅᐸᓪᓕᐊᓂᖓᓄᑦ, ᑐᑭᓯᒋᐊᕈᑎᖃᖅᑎᑦᑎᑲᓐᓂᕐᓗᓂᑦᑕᐅᖅ, ᐃᓱᒫᓘᑕᐅᔪᑦ ᐊᒻᒪ 
ᐊᑐᓕᖁᔭᐅᔪᑦ ᒪᓕᓐᓂᖃᖅᑐᒋᔭᖏᑦ, ᐃᑲᔪᕐᓂᐊᕐᓗᒋᑦ ᑲᑎᒪᔩᑦ ᐃᓱᒪᓕᐅᑦᑎᐊᕐᓗᑎ. 

Page 3 of 7 
 



 

ᐊᑐᓕᖁᔭᐅᔪᑦ:  

1. DOE ᐊᑐᓕᖁᔨᔪᑦ ᐊᓯᔾᔨᖏᓪᓗᓂ ᒫᓐᓇᐅᔪᒥᑦ WH TAH−ᖓ 28 ᓇᓄᐃᑦ. 

2. DOE ᐊᑐᓕᖁᔨᔪᑦ ᐋᖅᑭᑕᐅᒃᑲᓂᕐᓗᓂ TAH 0−ᒨᖅᑕᐅᓗᓂ ᒫᓐᓇᐅᔪᒥᑦ ᓇᓐᓄᒍᓐᓇᐅᑑᑏᑦ 
ᓄᓇᓕᓕᒫᖑᔪᑦ ᓇᓐᓄᒐᓱᐊᖅᐸᑦᑐᑦ WH−ᒥ ᐃᓕᓯᕕᐅᒍᓐᓇᓂᐊᖅᑐᑦ ᐊᑐᐃᓐᓇᐅᓗᑎ ᐱᖃᓯᐅᑎᓗᒋ 
ᖃᓄᐃᑦᑐᑐᐃᓐᓇᐃᑦ ᓇᓄᐃᑦ ᐊᒻᒪ ᐊᑲᐅᖏᓕᐅᕈᑎᐅᔪᑦ ᓇᓄᐃᑦ ᑕᐃᒪᐃᒋᐊᖃᕈᑎ. 

 
ᑖᓐᓇ ᐊᑐᓕᖁᔭᐅᔪᖅ ᓴᖅᑭᖅᓯᒪᔪᖅᑕ ᐱᓪᓗᑎ ᐊᔾᔨᒌᖏᑦᑐᓂ ᓇᑭᓐᖔᓂᖏᑦ ᐃᓱᒪᒋᔭᐅᓪᓗᓄᑎ, 
ᐊᒻᒪᓗᑦᑕᐅᖅ ᖃᐅᔨᓴᑦᑎᐊᖅᑐᒋᑦ ᐱᒻᒪᕆᐅᔪᑦ ᐊᑦᑐᐊᓂᖃᖅᑐᑦ ᑐᑭᓯᒋᐊᕈᑏᑦ, ᐃᒪᐃᓕᖓᓪᓗᑎ: 
 
• GN ᖃᑕᓲᒃᑯᑦ ᖃᐅᔨᓴᕈᑎᒥᓂᖏᑦ 2011 ᐊᒻᒪ 2016 ᑕᒪᒃᑭ ᐊᔾᔨᒌᐸᓘᔫᒃ ᑭᓪᓕᓯᓂᐊᖅᑕᐅᓯᒪᔪᓂᑦ 

ᐊᔾᔨᒌᖏᓂᖃᓗᐊᕌᓗᖏᑦᑐᑦ. ᑐᑭᖃᖅᑐᖅ ᖃᑦᑏᓇᕈᕆᐊᖅᓯᒪᒐᓗᐊᖅᑎᓪᓗᒋᑦ ᖃᓂᒋᔭᖓᓂ 18% 
ᐊᒥᓲᓂᖏᓐᓂᑦ ᖃᐅᔨᔭᐅᔪᓂᑦ, ᖃᐅᔨᓴᕈᑎᒥᓃᑦ ᐊᒻᒪ ᐊᔾᔨᒌᓐᖑᐊᖅᑎᑕᐅᓂᖏᑦ ᑕᒪᒃᑭ 
ᖃᐅᔨᓴᕐᓂᐅᔫᒃ ᓇᓗᓇᐃᖅᓯᔪᑦ WH ᓇᓄᖏᑦ ᐊᒥᓲᓂᖏᑦ ᑕᐃᒫᖦᓴᐃᓐᓇᐅᖏᓐᓇᕈᔪᔅᓯᒪᔪᑦ.  

• ECCC ᖃᐅᔨᓴᐃᓂᐅᔪᑦ ᓇᓗᓇᐃᖅᓯᔪᑦ ᑖᒃᑯᐊ WH ᓇᓄᖏᑦ ᑕᐃᒫᔅᓴᐃᓐᓈᖏᓐᓇᕈᔪᔅᓯᒪᔪᑦ 
ᐊᕐᕌᒍᓂᑦᒃ ᖁᓕᐅᓕᖅᑐᓂᑦ, ᖃᑦᑏᓐᓇᕈᖅᐸᓪᓕᐊᔪᓪᓕ ᐊᓯᔾᔨᖃᑦᑕᖅᑐᑦ ᖃᐅᔨᔭᔅᓴᐅᓚᐅᖅᑐᑦ 
ᐊᑯᓐᓂᖏᓐᓂ 1987 ᐊᒻᒪ 2004. 

• ᓯᑯᖃᑦᑕᕐᓂᖓ ᐊᒻᒪ ᓯᑯᐃᖃᑦᑕᕐᓂᖓ ᐊᕐᕌᖑᓂᑦ ᖁᓕᐅᓕᖅᑐᓂᑦ ᓇᓗᓇᐃᖅᓯᓯᒪ ᖏᑦᑐᑦ ᐊᖏᔪᒥᑦ 
ᐊᓯᔾᔨᖃᑦᑕᖅᑐᓂ; ᑭᓯᐊᓂᓕ, ᐊᑯᓂᐅᓂᖅᓴᒨᖅᑎᓪᓗᒍ (1979-2012) ᐃᓱᒪᒋᔭᐅᔪᖅ, 
ᓯᑯᐃᖃᑦᑕᕐᓂᖓ ᐊᒻᒪ ᓯᑯᖃᑦᑕᕐᓂᖓ ᐱᓇᓱᐊᕕᓯᓐᓂᑦ ᐱᐊᓱᓂᑦ ᓯᑯᐃᖅᓴᕋᐃᓐᓂᖅᓴᐅᓕᖅᑐᖅ ᐊᒻᒪ 
ᐱᓇᓱᐊᕈᓯᓂᑦ ᐱᖓᓱᓂᑦ ᓯᑯᓇᓵᕐᓂᓴᐅᓪᓗᓂ. 

• ᑎᒥᖏᓐᓄᑦ ᖃᓄᐃᓐᓂᕆᒐᐸᔪᑦᑕᖏᑦ (ᑎᒥᖏᑦ) ᐃᓄᑑᔪᓐᓇᒻᑐᓂᒥᑦ ᐊᒃᓇᒥᑦ ᓇᓄᕐᒥᑦ 
ᐊᑦᑎᓪᓕᕙᓪᓕᐊᓯᒪᔪᑦ 1980−ᖏᓐᓂᓂᑦ. ᑎᒥᖓ ᖃᓄᐃᓐᓂᕆᔭᖓ ᐊᑎᓪᓕᕙᓪᓕᐊᑎᓪᓗᒍ 
ᕿᑐᕐᓂᐅᖏᓐᓄᓗᑦᑕᐅᖅ (ᐊᑎᖅᑕᖏᑦ). ᐊᔾᔨᐸᓗᖏᑦ ᖃᐅᔨᔭᐅᓚᐅᕐᒥᔪᑦ ᑕᒪᒃᑭᓐᓂ 
ᖃᐅᔨᓴᕐᓂᖃᖅᑎᓪᓗᒋᑦ ᖃᖓᑕᓲᒃᑯᑦ, ᑕᒪᒃᑭ ᐊᑎᖅᑕᐃᑦ ᓯᕗᓪᓕᖅᐸᖏ ᐊᕐᕌᒍᖏᑦ ᐊᒻ ᐊᑎᖅᑕᐃᑦ 
ᖃᐅᔨᔭᐅᓚᐅᖅᑐᑦ ᐊᑦᑎᓂᖅᓴᐅᓚᐅᖅᑐᑦ ᐊᔾᔨᒋᑎᓐᖑᐊᖅᑐᒍ ᐊᓯᖏᓐᓄᑦ ᐊᕐᕌᒍ ᐃᓗᐊᓂ 
ᓯᑯᖃᖏᓐᓂᖓᓄᑦ ᓇᓄᐃᑦ ᐊᒥᓲᓂᖏᑦ ᐊᑐᐃᓐᓇᐅᔪᓂᑦ ᑐᑭᓯᒋᐊᕈᑎᓂᑦ.  

• ᑲᑎᓐᖓᓪᓗᑎ ᐊᕐᕌᒍᑕᒫᑦ ᓄᓇᕗᑦ−ᓂᑑᐸ ᐲᖅᑕᐅᔪᖅ WH ᓇᓄᖏᓐᓄᑦ 
ᖃᓂᒋᔭᐸᓗᐊᓃᓚᐅᖅᑐᖅ 3.2 ᓇᓄᐃᑦ (ᓇᓐᓄᒐᓱᓐᓇᐅᔪᒥ2003/2004 – 2015/2016). 
ᒫᓂᑑᐸ ᐱᓯᒪᑦᑎᖃᑦᑕᖅᓯᒪᔪᑦ 8−ᓂ ᓂᕕᖓᑖᓂᑦ ᐃᓅᓯᕐᒥᑦ ᓴᐳᒻᒥᑦᑎᓂᕐᒧᑦ ᐊᒻᒪ ᐱᖁᑎᐅᔪᓄᑦ 
ᑐᖁᑕᐅᔪᓄᑦ (ᐲᖅᑕᐅᓂᖏᑦ ᑕᐃᒫᔅᓴᐃᓐᓇᖅ 2.8 ᓇᓄᐃᑦ/ᐊᕐᕌᒍᒧᑦ). 

• DOE ᐃᖅᑲᓇᐃᔭᖃᑎᖃᐃᓐᓇᓂᐊᖅᑐᑦ ᓄᓇᓕᓐᓂᑦ ᐃᓄᐃᑦ ᐊᑦᑕᓇᐃᖅᓯᒪᑦᑎᐊᖁᓪᓗᒋᑦᒃ, ᐊᒻᒪ 
ᓇᓄᐃᑦ−ᐃᓄᐃᑦ ᑲᑎᖃᑦᑕᕐᓂᖏᑦ ᐱᓗᐊᕐᔭᐃᖅᓯᒪᔭᐅᓗᓂ ᓴᖏᔪᓄᑦ ᓇᓄᕐᓄᑦ ᕿᒫᑎᑦᑎᒍᑎᓄᑦ. 

• DOE ᐊᑐᓕᖁᔨᔪᑦ ᑖᒃᑯᐊ ᒪᓕᑦᑐᒍ ᐃᓚᖓ 5.7.6 ᓄᓇᕗᒻᒥ ᓄᓇᑖᕈᒻᒧᑦ ᐊᖏᕈᒻᒥᑦ, TAH 
ᐅᓂᐅᖅᑲᖅᑕᐅᔭᕿᐊᓖᑦ ᓄᓇᓕᓐᓄᑦ ᑲᑐᑎᖃᖅᐸᑦᑐᓂᑦ WH ᓇᓄᖏᓐᓂᑦ ᓇᓗᓇᐃᖅᑕᐅᔪᑦ 
ᐊᕕᑦᑐᖅᓯ,ᒪᔪᒧᑦ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᒧᑦ, ᐊᒻᒪ ᐃᓱᒪᒋᔭᐅᔭᕆᐊᖃᕐᒥᔪᑦᑕᐅᖅ ᓄᓇᓕᐅᔪᑦ 
ᓇᓄᖅᑕᖃᒐᔪᑉᐸᑦᑐᑦ ᐊᑦᑕᓇᕈᓐᓇᖅᑐᑎ ᐃᓄᓐᓄᑦ ᐊᑦᑕᓇᐃᖅᓯᒪᓂᖏᓐᓄᑦ ᐊᒻᒪ ᐱᖁᑎᐅᔪᓄᑦ.  

• DOE ᐅᑉᐱᕈᓱᑦᑐᑦ ᐊᑐᓕᖁᔭᐅᔪᑦ ᓱᕐᕋᑕᐅᖏᓪᓗᓂ ᒫᓐᓇᐅᔪᒥᑦ TAH 28 ᓇᓄᐃᑦ 
ᓇᓕᒧᓐᓂᖃᓛᖑᔪᖅ ᒫᓐᓇᐅᔪᒥᑦ ᖃᐅᔨᓴᖅᑎᓄᑦ ᐱᐅᓛᓂᑦ ᑐᑭᓯᒋᐊᕈᑎᓂᑦ ᐊᒻᒪ ᐃᓄᐃᑦ 
ᑕᑯᔭᖏᓐᓂᑦ ᓇᓐᓄᖃᑦᑕᕐᓂᐅᔪᖅ ᓂᓪᓕᐊᔾᔪᑕᐅᓂᐊᖏᓪᓗᓂ WH ᓇᓄᖏᓐᓄᑦ ᕿᓚᒥᐅᔪᒧᑦ 
ᐊᑯᓂᐅᔪᒧᓪᓗ. 

 

 

ᐊᔾᔨᓐᖑᐊᖅ 1.  ᓇᓗᓇᐃᔭᖅᓯᒪᓂ ᓄᓇᕗᒻᒥ ᓇᓄᐃᑦ (WH = ᐱᖓᓐᓇᖓ ᑕᓯᐅᔭᕐᔪᐊᖅ; SH = ᓂᒋᖓ 
ᑕᓯᐅᔭᕐᔪᐊᖅ, FB = ᓴᓂᖃᔭᐅᑉ ᑕᕆᐅᖓ). 

ᐊᔾᔨᓐᖑᐊᖅ 2. ᓚᓗᓴᐃᔭᖅᓯᒪᓂᖓ ᐲᖅᑕᐅᔪᑦ ᐱᖓᓐᓇᖓᓂ ᑕᓯᐅᔭᕐᔪᐊᖅ ᓇᓄᖏᓐᓂ ᐊᒻᒪ ᐊᐅᓚᑦᑎᑦᑎᒋᐊᕈᑏᑦ 
ᐊᑯᓐᓂᖏᓐᓂ 1998/99 ᐊᒻᒪ 2015/16 

Increase 

             ᐊᔾᔨᓐᖑᐊᖅ 3. ᓇᓗᓇᐃᔭᖅᓯᒪᓂᖓ ᐊᔾᔨᒌᖏᑦᑐᑦ ᐊᒡᒍᑐᖅᓯᒪᔪᑦ ᐊᑐᖅᑕᐅᓚᐅᖅᑐᑦ ᐋᒡᒌᓯᒥ 2016 
ᖃᖓᑕᓲᒃᑯᑦ ᖃᐅᔨᓴᕐᓂᖃᖅᑎᓪᓗᒋᑦ ᐱᖓᓐᓇᖓᓂ ᑕᓯᐅᔭᕐᔪᐊᖅ. 

